
(པར་ངོས་དང་པོར་མཐུད) ས་གནས་འདི་གའི་སྤྱིའི་སྨན་བཅོས་ཆུ་་་
ཚད་མཐོ་རུ་སོང་ཚེ། མི་སེར་གྱི་བདེ་ཐང་དེ་བས་འགན་ལེན་ཡོང་་་་་་་་་་
ཐུབ”2019ལོའི་ཟླ་6ཚེས་27ཉིན་ཞུས་ཡུང་ཧའོ་ཡིས་དད་སེམས་དེ་ལྟ་
བུ་འཆང་བཞིན་ཉིང་ཁྲིར་བསྐྱོད།

ཉིང་ཁྲི་གྲོང་ཁྱེར་མི་དམངས་སྨན་ཁང་དུ་ཞུས་ཡུང་ཧའོ་ཡིས་ནད་་
ལྕི་གསོ་རིག་ཚན་ཁག་གི་ཀྲུའུ་རེན་གྱི་འགན་བཞེས། ལོ་ཕྱེད་ཀྱི་དུས་་་་་་
ཚོད་ནང་ཁོང་གིས་དེ་གའི་སྨན་དོན་མི་སྣར“ཉལ་ཁྲིའི་འགྲམ་གྱི་མཁལ་
མའི་ཚབ་བྱེད་སྨན་བཅོས”སོགས་ཀྱི་ལག་རྩལ་བསླབ་པ་དང་མིག་སྔར་་
ཚན་ཁག་གི་སྨན་དོན་མི་སྣས་རང་རྐྱ་འཕེར་བའི་ངང་ལག་རྩལ་དེ་་་་་་་་་་
ལེགས་སྒྲུབ་བྱེད་ཐུབ་ཀྱི་ཡོད་པས་ཚན་ཁག་སྤྱིའི་ལས་སྒོའི་ཆུ་ཚད་མཐོ་་་
རུ་ནུས་ལྡན་ཕྱིན་ཡོད་པ་རེད།

2019ལོའི་ཟླ་6ཚེས་29ཉིན། ཞུས་ཡུང་ཧའོ་བོད་དུ་སླེབས་མ་་་་་་་
ཐག་ཡིན་སྟབས་ས་མཐོའི་གནམ་གཤིས་གཏན་ནས་མ་འཕྲོད། འོན་་་་་་
ཀྱང་སྨན་ཁང་གི་ICUནང་གི་དབང་པོའི་བྱེད་ལས་ཉམས་པའི་ནད་པ་་
ཞིག་ལ་ནད་དཔྱད་བྱེད་དགོས་པའི་གནས་ཚུལ་ཤེས་རྗེས། འཕྲལ་མར་
སྨན་ཁང་དུ་སྐྱོབ་བཅོས་བྱེད་པར་ཕྱིན། ཞུས་ཡུང་ཧའོ་ཡི་སྣེ་ཁྲིད་དང་་་
ནད་ལྕི་གསོ་རིག་ཚན་ཁག་གི་སྨན་དོན་མི་སྣ་ཡོངས་ཀྱིས་ཆུ་ཚོད་72
རིང་ཆུ་ཚད་མཐོ་བའི་སྲོག་སྐྱོབ་དང་ཉལ་ཁྲིའི་འགྲམ་གྱི་CRRTསྨན་་་་་
བཅོས་བྱས་པ་བརྒྱུད། ནད་པ་དེ་ཉེན་ཁའི་གནས་ལས་ཐར་ཐུབ་ཙམ་་་་
བྱུང་བ་རེད།

“ནད་ལྕི་སྐྱོབ་མཁན་སྨན་པར་བློ་བརྟན་འགྱུར་མེད་ཀྱི་སེམས་ཁམས་་
ཡོད་དགོས། ང་ཚོས་འབད་འཐབ་མང་ཙམ་བྱས་ན་ནད་པར་རེ་བ་མང་
ཙམ་ཡོད”ཅེས་ཞུས་ཡུང་ཧའོ་ཡིས་རྟག་ཏུ་ལས་རོཌ་ཚོར་ཤོད་ཀྱི་ཡོད།

བོད་སྐྱོར་བྱས་པའི་ཉིན་མཚན་200ཙམ་ནང་ཞུས་ཡུང་ཧའོ་ཡིས་་་
མྱུར་སྐྱོབ་བྱས་པའི་ནད་པ་བརྒྱ་ལྷག་ཙམ་ཟིན་པ་དང་། ས་གནས་དེ་་་་་
གའི་མང་ཚོགས་ཚོས་ཀྱང་ཁོང་ལ“ཚེ་སྲོག་སྲུང་མཁན”ཞེས་འབོད་ཀྱི་་་་
ཡོད།

ཀོང་ཏུང་གི་བོད་སྐྱོར་ལས་བྱེད་པས་རིམས་འགོག་
གི་ཆེད་དུ་ཏང་ནང་འཕྲལ་མར་ཞུགས།

ཏོག་གསར་གློ་ཚད་ཀྱི་རིམས་ནད་ཐོན་སྐབས། དམིགས་བསལ་་་་་

གློ་ཚད་དང་། ཆམ་རིམས་ཀ་པ། བྱ་རིགས་ཆམ་རིམས་བཅས་བརྒྱུད་་་་
མྱོང་བའི་ཞུས་ཡུང་ཧའོ་ལ་གསལ་རྟོགས་ཀྱི་ནུས་པ་རྣོན་པོ་ཡོད་སྟབས་་་
ཀོང་ཀྲོའུ་རུ་རིམས་འགོག་གི་འཐབ་ས་དང་པོའི་ལས་དོན་ནང་ཞུགས་་་་
དགོས་ལུགས་སྔ་ནས་ཚོར་ཡོད།

ཡུང་ཧའོ་ཡིས་འཕྲལ་ཐག་ཆོད་པོས་དཔྱིད་གསར་དུས་ཆེན་གྱི་་་་་་་་
ངལ་གསོའི་གུང་གསེང་བློས་གཏོང་གིས་ཉིང་ཁྲིའི་མི་དམངས་སྨན་ཁང་
ICUརུ་ཁག་གི་སྣེ་ཁྲིད་དེ་ཏོག་གསར་གློ་ཚད་སྔོན་འགོག་དང་ཚོད་་་་་་་་་
འཛིན་གྱི་ཤེས་བྱ་ཁྱབ་གདལ་དང་གསོ་སྦྱོང་གི་ལས་དོན་སྤེལ་ནས་ལས་་་
བཟོ་ཡོངས་ཀྱིས་རིམས་ནད་ལ་ཁ་གཏད་གཅོག་པའི་ནུས་པ་ཆེ་རུ་་་་་་་་་་་
བཏང་སྟེ་ས་གནས་དེ་གའི་རིམས་ནད་ལ་ཁ་གཏད་གཅོག་པའི་འགོག་་་་
སྲུང་གི“སྲུང་ཡོལ”ཞིག་བསྐྲུན་པ་རེད།

ཀོང་ཏུང་དུ་གཏན་འཁེལ་བའི་ནད་དཔེ་དང་དོགས་ཡོད་ནད་་་་་
དཔེ་རིམ་གྱིས་མང་དུ་ཕྱིན་པའི་གནས་ཚུལ་ཤེས་རྗེས། ཞུས་ཡུང་ཧའོ་་
ཡིས་རང་འགུལ་ངང་གནས་སྐབས་ཀོང་ཀྲོའུ་རུ་ལོག་རྒྱུའི་རེ་ཞུ་བྱས།

“སྐབས་དེ་དུས་བོད་དུ་གཏན་འཁེལ་བའི་ནད་དཔེའམ་ཡང་ན་་་་་་་་་་་་
དོགས་ཡོད་ནད་དཔེ་ཐོན་མེད་ལ་ངས་འབྲེལ་ཡོད་ཀྱི་གསོ་སྦྱོང་དང་་་་་
བཀོད་སྒྲིག་ལས་དོན་ལེགས་པར་བསྒྲུབས་ཟིན། དེར་བརྟེན་སྔོན་ལ་་་་
ཀོང་ཏུང་དུ་རོགས་སྐྱོར་བྱེད་པར་འགྲོ་རྒྱུའི་རེ་བ་ཞུས་པ་ཡིན། གལ་་་་
ཏེ་བོད་ལ་དགོས་མཁོ་ཡོད་ཚེ་ང་ཡང་བསྐྱར་ལོག་རྩིས་ཡོད”ཅེས་ཀོང་་
ཏུང་ཞིང་ཆེན་གྱི་འབྲེལ་ཡོད་སྡེ་ཚན་གྱིས་གྲོས་བསྡུར་དང་མཐུན་སྦྱོར་་
བྱས་པ་བརྒྱུད། ལོ་གསར་ཚེས་གཅིག་ཉིན་ཞུས་ཡུང་ཧའོ་ཀོང་ཀྲོའུ་རུ་་
བསྐྱོད།

ལོ་གསར་ཚེས་གཉིས་ནས་བཟུང་། ཞུས་ཡུང་ཧའོ་ཧྲེན་ཀྲེན་དང་
ཀྲུའུ་ཧའེ་རུ་མངགས་ནས་ཏོག་གསར་གློ་ཚད་ཀྱི་ནད་གཞི་ལྕི་བའི་་་་་་་་་
རིགས་ལ་ནད་དཔྱད་བྱེད་པ་དང་འབྲེལ་ནུས་ཤུགས་གང་ཡོད་ཀྱིས་་་་་་
ཀོང་ཀྲོའུ་གསོ་རིག་སློབ་ཆེན་གྱི་ཞོར་གཏོགས་སྨན་ཁང་དང་པོར་ཏོག་་
གསར་གློ་ཚད་ཀྱི་ནད་པ་ལྕི་པོར་ནད་ཐོག་སྨན་བཅོས་བྱས་པ་རེད།

ཀོང་ཏུང་ཞིང་ཆེན་གྱི་ཏོག་གསར་གློ་ཚད་ཀྱི་ནད་ཐོག་སྨན་བཅོས་་
ཀྱི་ཞིང་ཆེན་རིམ་པའི་འཐབ་ས་གསུམ་པའི་རིགས་གཅིག་མཁས་ཅན་་་་་

ཡིན་པའི་ངོས་ནས། ཞུས་ཡུང་ཧའོ་ཡིས་དམིགས་འཛུགས་སྨན་ཁང་་་་་་
ཁག་གི་ས་གནས་ས་ཐོག་དང་རྒྱང་བསྟེན་ལྷན་འཛོམས་ནད་དཔྱད་་་་་་་་
ལས་དོན་དང་། ཝུའུ་ཧན་ཞེ་ཧོ་སྨན་ཁང་ནུབ་མའི་ICU ཀོང་ཏུང་་་་་་
ཞིང་ཆེན་གྱིས་ཧུའུ་པེའི་ཅིང་ཀྲོའུ་ལ་རོགས་སྐྱོར་བྱེད་པའི་སྨན་བཅོས་་་་
རུ་ཁག་གི་རྒྱང་བསྟེན་ལྷན་འཛོམས་ནད་དཔྱད་ལས་དོན་བཅས་ནང་་་་་
ཞུགས་ནས་རིམས་ནད་ལ་འགོག་རྒོལ་བྱ་ཆེད་རང་ཉིད་ཀྱི་ནུས་པ་ཆེ་་་་་་
ཤོས་བཏོན་པ་རེད།

ཕྱི་རྒྱལ་ལ་རོགས་སྐྱོར་བྱས་ནས་རྒྱལ་ཁབ་ཀྱི་་་་་་་་་་་་
མངགས་བཅོལ་ཟབ་མོ་ཆུད་ཟོས་སུ་མི་འགྲོ་བ་བྱས་པ།

ཟླ་3ཚེས་7ཉིན། ཞུས་ཡུང་ཧའོ་ཡིས་དབྱི་རག་གི་པ་ཀེ་ཏར་་་་་་་་་་་་
བསྐྱོད་ནས་རྒྱལ་སྤྱིའི་རོགས་སྐྱོར་ནང་ཞུགས་པའི་ལས་འགན་དང་ལེན་
ཞུས།“ཐེངས་འདིར་ཕྱི་རྒྱལ་ལ་རོགས་སྐྱོར་བྱེད་པའི་ལས་འགན་དང་་
ལེན་ཞུས་པར་ང་ཚོས་ངེས་པར་དུ་རང་ནུས་གང་ཡོད་བཏོན་ཏེ་ཀྲུང་་་་་་
གོའི་ཉམས་མྱོང་འཛམ་གླིང་རིམས་འགོག་གི་གཡུལ་སར་སྤྱད་དེ་རྒྱལ་་་་་
ཁབ་ཀྱི་མངགས་བཅོལ་ཟབ་མོ་ཆུད་ཟོས་སུ་གཏོང་རྒྱུ་མིན”

དབྱི་རག་ཏུ་རིམས་ནད་ལ་འགོག་རྒོལ་བྱེད་པའི་ཉིན་50ནང་།
ཞུས་ཡུང་ཧའོ་ས་གནས་དེ་གའི་གནས་ཚུལ་ལ་བརྟག་ཞིབ་བྱེད་པའི་་་་་་་
ལས་དོན་ནང་ཧུར་ཐག་ཞུགས་ནས་སྡེ་ཁུལ་དང་ཁེ་ལས་སུ་ནད་ཡམས་་་
མཆེད་ཚུལ་དང་རིམས་ནད་སྔོན་འགོག་དང་ཚོད་འཛིན་གྱི་ཤེས་བྱ་་་་་་་་
སྒྲོག་འགྲེལ་བྱས་ནས་ས་གནས་དེ་གའི་སྲིད་གཞུང་དང་རིམས་ནད་ལ་་་་
འགོག་རྒོལ་བྱེད་པའི་ཀྲུང་གོའི་ཉམས་མྱོང་མཉམ་སྤྱོད་བྱས་པ་དང་་་་་་་་
འབྲེལ་གནས་ཚུལ་དངོས་དང་ཟུང་འབྲེལ་བྱས་ནས་གྲོས་འགོ་བཏོན་་་་་་
ཞིང་། སྨན་ཁང་དུ་སྒོ་བསྟེན་དང་དོས་དྲག་གི་ཁག་བགོས་ནད་དཔྱད་་་
མ་ལག་བཙུགས་ནས་དོགས་པ་ཡོད་པའི་ནད་པ་དུས་ཐོག་ཏུ་ཤེས་་་་་་་་་་་
རྟོགས་ཐུབ་པ་དང་འབྲེལ་དམིགས་འཛུགས་སྒོ་བསྟེན་སྨན་ཁང་དུ་སྨན་
བཅོས་བྱེད་པར་ཁྲིད་པ་དང་། ཏོག་གསར་གློ་ཚད་ཀྱི་ནད་པ་བསྡུ་བའི་་
དམིགས་འཛུགས་སྨན་ཁང་བཀོད་སྒྲིག་བྱས་ཏེ་ཉར་བཅོས་ཁྱབ་ཁོངས་་

ནང་ནད་པ་ཡོངས་སྨན་ཁང་དུ་ལོགས་འཇོག་སྨན་བཅོས་བྱེད་པར་་་་་་་་
ཉར་བ། དབྱི་རག་ཕྱོགས་ལ་སྟབས་བསྟུན་སྨན་ཁང་བསྐྲུན་པའི་དགེ་་་་་
མཚན་བརྗོད་ནས་སྟབས་བསྟུན་སྨན་ཁང་འཛུགས་རྒྱུའི་གྲ་སྒྲིག་བྱས་་་་་་
པ། རྒྱལ་ཁབ་རིམ་པའི་སྨན་བཅོས་ཚད་གཞི་བཟོས་ཏེ་སྨན་བཅོས་་་་་་་་
ཚད་ལྡན་དུ་བཏང་ནས་སྐྱོབ་ནུས་ཆེ་རུ་གཏོང་དགོས་པའི་གྲོས་འགོ་་་་་་་
བཏོན་པ་བཅས་རེད།

གཞུང་ཚབ་ཆེ་མོ་ཁང་དང་སྨན་བཅོས་རུ་ཁག་གིས་མཉམ་དུ་་་་་་་་་་
འབད་བརྩོན་བྱས་པ་བརྒྱུད། དབྱི་རག་གི་རིམས་ནད་སྔོན་འགོག་དང་
ཚོད་འཛིན་ལས་དོན་རིམ་གྱིས་ལེགས་སུ་ཕྱིན་པ་སྟེ། འདུ་འཛོམས་་་་་་་་
བྱེད་སྒོ་ཆེ་གྲས་མེད་པར་བཟོས་པ་དང་། རྒྱལ་ཡོངས་ཀྱི་ས་གནས་ཁག་་
གིས་ཉེན་ཟོན་དམ་བསྒྲགས་ལག་བསྟར་བྱས་ནས་མང་ཚོགས་ཕྱི་རུ་་་་་་་་
འགྲོ་བའི་བྱེད་སྒོ་ཇེ་ཉུང་དུ་ཕྱིན་པ། ཁ་རས་རྒྱག་པའི་བསྡུར་ཚད་་་་་་་་་་
མངོན་གསལ་དོད་པོས་མཐོ་རུ་ཕྱིན་པ། རིམས་ནད་རིག་པའི་བརྟག་་་་་
དཔྱད་རྗེས་སྙེག་སྤུས་ཚད་མཐོ་རུ་ཕྱིན་པ་བཅས་བྱུང་ཡོད།

ཀྲུང་གོ་རྒྱ་གྲམ་དམར་རྟགས་སྤྱི་ཁྱབ་ཚོགས་པས་བཏང་བའི་དང་་་
བླངས་རིགས་གཅིག་མཁས་ཅན་ཚོགས་པའི་ནང་ཞུགས་ནས་དབྱི་རག་་
གི་རིམས་ནད་སྔོན་འགོག་དང་ཚོད་འཛིན་ལས་དོན་ལ་རོགས་སྐྱོར་་་་་་་་
བྱས་པ་ནི་ལོ་ན་གཞོན་པའི་ཞུས་ཡུང་ཧའོ་ལ་མཚོན་ན་སྦྱོང་བརྡར་དང་་
ཉམས་སད་ཅིག་ཡིན་ལ་འཚར་ལོངས་དང་ཡར་ཐོན་ཡོང་བའི་ཉམས་་་་་
མྱོང་རྩ་ཆེན་ཞིག་ཀྱང་རེད།“གུང་ཁྲན་ཏང་ཡོན་ཞིག་དང་། སྨན་པ་་་་
ཞིག་ཡིན་པའི་ཆ་ནས། ཏང་གི་བཀའ་ལ་ཉན་པ་དང་ཏང་གི་རྗེས་སུ་་་་་
འབྲང་དགོས། གང་དུ་རིམས་ནད་ཡོད་ན། དེ་ནི‘གཡུལ་ས’ཡིན།
ནད་བཅོས་སྲོག་སྐྱོབ་ནི་ང་ཚོའི་ཐོག་མའི་བསམ་འདུན་དང་འགན་་་་་་་་
འཁྲི་ཡིན”ཞེས་ཞུས་ཡུང་ཧའོ་ཡིས་བཤད།

དབྱི་རག་ནས་མེས་རྒྱལ་དུ་ལོག་པའི་གནམ་གྲུར་འཛེག་སྐབས།
ཞུས་ཡུང་ཧའོ་ཡིས། ངལ་གསོ་དང་ལོག་འཇོག་བྱས་རྗེས་ཉིང་ཁྲིར་་་་་་་་
ཕྱིར་ལོག་ནས་བོད་སྐྱོར་ལས་དོན་མུ་མཐུད་བསྒྲུབ་རྒྱུ་ཡིན། དེ་སྔོན་་་་་་་
རིམས་ནད་འགོག་པའི་དུས་ཚོད་ཟླ་ཁ་ཤས་གསབ་ནས་ཉིང་ཁྲིར་ནམ་་་་
ཡང་གནས་ཐུབ་པའི་སྨན་བཅོས་རུ་ཁག་ཅིག་གསོ་སྐྱོང་བྱ་རྒྱུ་ཡིན་ཞེས་་་
བཤད།

（བདེ་སྐྱིད་དབང་མོས་བསྒྱུར། དམ་ཆོས་མི་ཕམ་གྱིས་ཞུས）

“ང་གུང་ཁྲན་ཏང་ཡོན་ཞིག་ཡིན་པས་གང་དུ་མཁོ་ན་དེ་གར་འགྲོ་གི་ཡིན”

(པར་ངོས་དང་པོར་མཐུད) ལས་ཞུགས་འཁོར་སྦྲེལ། འབབ་འཕར་་་་་་་་་
འཁོར་སྦྲེལ་བཅས་སྣུར་བསྲིང་བྱ་རྒྱུ་དང་ཟུང་འབྲེལ་བྱས་ཏེ་མཐོ་སློབ་སློབ་་་
ཐོན་སློབ་མ་དང་ཞིང་འབྲོག་མང་ཚོགས་ལས་ཞུགས་ཡོང་བ་དང་། ཉེ་ས་་་་་་
དང་སྟབས་བདེ་སར་ལས་ཞུགས་ཐུབ་པ། འཇོན་ཐང་ཆེ་ལ་ལས་ཀ་ཤེས་་་་་་་
མཁན་ཐོན་ལས་འཕེལ་རྒྱས་ནང་བཅུག་ནས་ཐོན་ལས་ཀྱི་གནས་ཐང་འཕར་
མའི་ཕན་འབྲས་མཉམ་སྤྱོད་ཀྱིས་ཞིང་འབྲོག་མང་ཚོགས་ཀྱི་ཐོབ་ཚོར་དང་།
བདེ་སྐྱིད་ཚོར་སེམས། བདེ་འཇགས་ཚོར་སེམས་བཅས་ཟབ་ཏུ་ཏན་ཏིག་་་་་
གཏོང་དགོས་ཞེས་གསུངས་པ་རེད།

མལ་གྲོ་གུང་དཀར་རྫོང་བཞོན་མ་གསོ་ཚགས་རྟེན་གཞིར་ཀྲོང་ཡན་་་་་་་
གྱིས་ཐོན་ལས་དར་རྒྱས་བྱུང་ཚེ་གྲོང་གསེབ་ཀྱི་ཡིད་དབང་འགུག་ཤུགས་་་་་་་་
ཟམ་མི་ཆད་པར་ཆེ་རུ་འགྲོ་བ་དང་། མ་རྩ་དང་ཤེས་ལྡན་མི་སྣ་སོགས་ཐོན་་་
སྐྱེད་ཀྱི་རྒྱུ་རྐྱེན་གཙོ་བོ་ཞིང་འབྲོག་ཁུལ་དུ་ཕྱོགས་རྒྱུར་ཁྲིད་སྟོན་བྱས་ཚེ་ཞིང་
འབྲོག་པས“ཞིང་ལས་སྟོབས་ཆེ”དང“གྲོང་གསེབ་མཛེས་པ”“ཞིང་པ་ཕྱུག་
པ”བཅས་ཀྱི་རེ་བ་མཐོང་ཐུབ་ཅེས་གསུངས་པ་རེད། ཁོང་གིས་ཁེ་ལས་ཀྱི་་་་
འགན་ཁུར་བར་ཁེ་ལས་ཀྱི་ཐོན་འཕར་དང་ཕན་འབྲས་མཐོར་གཏོང་དང་་་་
ཁེ་ལས་ཀྱི་ལས་བཟོའི་ཐོབ་ཆ་དང་ཐོབ་ཐང་ལེགས་སུ་གཏོང་བ་དང་། ཞིང་
འབྲོག་མང་ཚོགས་ཀྱི་འབབ་འཕར་ལ་སྐུལ་འདེད་གཏོང་བའི་འབྲེལ་བ་ཐག་
གཅོད་ཡང་དག་བྱས་ནས“དཔལ་འབྱོར་གྱི་རྩིས”དང“ཕན་འབྲས་ཀྱི་་་་་་་་་་་
རྩིས”ཡག་པོ་རྒྱག་དགོས་ལ“ཆབ་སྲིད་ཀྱི་རྩིས”དང“སྣོད་བཅུད་ཀྱི་་་་་་་་་་་་་་
རྩིས”དེ་བས་ཀྱང་ཡག་པོ་རྒྱག་དགོས་པའི་བཀའ་མངགས་གནང་བ་རེད།

བརྟག་ཞིབ་གནང་སྐབས་ཀྲོང་ཡན་གྱིས། མིག་སྔར་རང་ལྗོངས་ཀྱི་་་་་་་་
དཔལ་འབྱོར་མགྱོགས་མྱུར་འཕར་བའི་དུས་མཚམས་ནས་སྤུས་ཚད་མཐོ་་་་་་
བའི་འཕེལ་རྒྱས་ཀྱི་དུས་མཚམས་སུ་སླེབས་པ་དང་། འཕེལ་རྒྱས་གཏོང་་་་་་་་
སྟངས་འགྱུར་བ་དང་། དཔལ་འབྱོར་གྲུབ་ཆ་ལེགས་སྒྲིག འཕར་བའི་སྒུལ་་

ཤུགས་འགྱུར་བ་བཅས་ཀྱི་འགག་རྩའི་དུས་སུ་སླེབས་ཡོད་མོད། འོན་ཀྱང་་་་
སྤུས་ཚད་མཐོ་བའི་འཕེལ་རྒྱས་མངོན་འགྱུར་གྱི་རྨང་གཞི་དང་། དཀའ་་་་་་་་
གནད། གསོན་ཤུགས་བཅས་རྫོང་ཁོངས་སུ་གནས་ཡོད་པ་རེད། རྫོང་་་་་་་་་་
ཁོངས་ཀྱི་དོན་དངོས་ལ་གཞི་ཚུགས་ནས་ཞིང་འབྲོག་ཁུལ་གྱི་དོན་དངོས་་་་་་་་
དང་ཞིང་འབྲོག་པའི་དགོས་མཁོ་དང་འཚམ་པའི་ཐོན་ལས་མ་ལག་དང་།
ཐོན་སྐྱེད་མ་ལག ཕྱིར་ཚོང་མ་ལག་བཅས་མགྱོགས་མྱུར་སྐྲུན་དགོས་ལ།
ལྷག་དོན་དུ་ཐོན་ལས་མི་འདྲ་བའི་དབར་གྱི་མཉམ་འདྲེས་འཕེལ་རྒྱས་ལ་་་་་་་
སྐུལ་འདེད་བཏང་ནས་ཐོན་ལས་འཁོར་སྦྲེལ་སྣུར་བསྲིང་དང་ཟུར་སྣོན་རིན་
ཐང་མཐོ་རུའང་གཏོང་དགོས། ཞིང་འབྲོག་ལས་ཐོན་ལས་ཅན་གྱི་སྣེ་འདྲེན་
ཁེ་ལས་སྐྱེད་བསྲིང་དང་རྒྱ་སྟོབས་ཆེ་རུ་གཏོང་བར་ས་གནས་ཀྱི་ཁྱད་ལྡན་་་་་་
ལེགས་ཆའི་ཞིང་འབྲོག་ཐོན་རྫས་རྒྱ་སྟོབས་ཆེ་རུ་གཏོང་བ་དང་སྤུས་རྟགས་་་
གཏོད་དེ་གཞི་ཁྱོན་འོས་འཚམ་གྱི་གཉེར་སྐྱོང་འཕེལ་རྒྱས་གཏོང་རྒྱུར་སྐུལ་་་་
ལྕག་བྱས་ནས་ཞིང（འབྲོག）དུད་ཆུང་གྲས་དང་དེང་རབས་ཞིང་འབྲོག་ལས་
འབྲེལ་མཐུད་ནུས་ལྡན་ཡོང་བ་བྱས་ཏེ་ཁེ་ལས་འཕེལ་རྒྱས་དང་མང་ཚོགས་་་
ཀྱི་འབབ་འཕར་གྱི་འབྲེལ་བ་དེ་བས་དམ་ཟབ་ཡོང་བར་བྱེད་དགོས། མ་་་་་་་
འཇོག་ཁོར་ཡུག་སྔར་བས་ལེགས་སུ་གཏོང་བ་དང་བོད་སྐྱོར་གྱི་ལེགས་ཆ་་་་་་་
འདོན་སྤེལ་བྱས་ཏེ་ནང་སའི་འདེབས་འཛུགས་དང་གསོ་ཚགས་ཁེ་ལས་དང་
ཕྱུག་འགྱུར་འཇོན་ཐང་ཅན་དེ་བས་མང་བ་བོད་དུ་ལས་དར་ལས་གཏོད་ལ་་
ཡོང་རྒྱུའི་ཡིད་དབང་འགུག་པ་དང་ས་གནས་དེ་གའི་མང་ཚོགས་ཕྱུག་པོ་་་་་་་
ཆགས་རྒྱུར་སྐུལ་ཁྲིད་བྱས་ཏེ་མི་རིགས་ཁག་དབར་འགྲོ་འོང་དང་། སྤེལ་་་་་་་
རེས། མཉམ་འདྲེས་བཅས་ཡོང་རྒྱུར་སྐུལ་འདེད་གཏོང་དགོས་པའི་ནན་་་་་་
བཤད་གནང་བ་རེད།

（བདེ་སྐྱིད་ཀྱིས་བསྒྱུར། བསྟན་བློ་དང་བདེ་སྐྱིད་ཀྱིས་ཞུས）

ཀྲོང་ཡན་གྱིས་མལ་གྲོ་གུང་དཀར་རྫོང་དུ་ཐོན་ལས་འཕེལ་རྒྱས་ལ་བརྟག་ཞིབ་གནང་བ།

(པར་ངོས་དང་པོར་མཐུད)
ཝུའུ་དབྱིང་ཅེས་དང་ཐོག་རང་སྐྱོང་ལྗོངས་ཏང་ཨུད་དང་སྲིད་གཞུང་་་

གི་ཚབ་ཞུས་ཏེ། ཉིང་ཅི་ཀྲེ་དང་བཅས་པ་རང་ལྗོངས་ཀྱི་དབུལ་སྒྲོལ་འགག་་
སྒྲོལ་ལས་དོན་ལ་བརྟག་ཞིབ་དང་མཛུབ་ཁྲིད་གནང་བར་ཕེབས་པར་དགའ་
བསུ་ཞུས་པ་དང་། རྒྱལ་ཁབ་འཕེལ་སྒྱུར་ཨུ་ལྷན་དང་རྒྱལ་ཁབ་བསྡོམས་་་་་་་
རྩིས་ཅུས་ཀྱིས་དུས་ཡུན་རིང་པོའི་ནང་བོད་ཀྱི་ལས་དོན་ཁག་ལ་རྒྱབ་སྐྱོར་་་་་་
དང་རོགས་རམ་ཤུགས་ཆེན་གནང་བར་ཐུགས་རྗེ་ཆེ་ཞུས་པ་མ་ཟད་བོད་ཀྱི་་
དཔལ་འབྱོར་དང་སྤྱི་ཚོགས་འཕེལ་རྒྱས་འགྲོ་ཚུལ་ངོ་སྤྲོད་ཀྱང་གནང་བ་་་་་་་་
རེད། ཝུའུ་དབྱིང་ཅེས། སྤྱི་ཁྱབ་ཧྲུའུ་ཅི་ཞི་ཅིན་ཕིང་དང་ཏང་ཀྲུང་དབྱང་་་
གི་ཐུགས་ཁུར་དང་། ཀྲུང་དབྱང་དང་རྒྱལ་ཁབ་ལས་ཁུངས་པུའུ་ཨུད་ཀྱི་་་་་་་
མཛུབ་ཁྲིད་དང་རོགས་རམ། རྒྱལ་ཡོངས་མི་དམངས་ཀྱི་སྒེར་སེམས་མེད་་་་་
པའི་རོགས་སྐྱོར་བཅས་ཀྱི་འོག རང་སྐྱོང་ལྗོངས་ཏང་ཨུད་དང་སྲིད་གཞུང་་
གིས་དབུལ་སྒྲོལ་འགག་སྒྲོལ་དེ་ཐོག་མཐའ་བར་གསུམ་དུ་ཆབ་སྲིད་ཀྱི་ལས་་་
འགན་གལ་ཆེན་དང་དམངས་འཚོ་ཨང་དང་པོའི་འདུ་འགོད་ལ་བརྩིས་ཏེ་་་་
དམ་འཛིན་བྱས་ཤིང་། སྲིད་ཇུས་གནད་སྨིན་ལག་བསྟར་དང་སྟོབས་ཤུགས་
གཅིག་སྒྲིལ་གྱིས་འགག་སྒྲོལ་བྱས་ཏེ། ཡིག་ཚགས་དང་གཱ་བཟོས་པའི་མི་་་་་་་་
འབོར་དབུལ་པོ་ཚང་མ་དབུལ་སྒྲོལ་དང་རྫོང་དང་ཆུས་དབུལ་པོ་ཚང་མའི་་་
དབུལ་ཞྭ་ཕུད་ནས་ཤིན་ཏུ་དབུལ་པོ་རྩ་བའི་ཆ་ནས་གཅིག་ཀྱང་མི་ལྷག་པར་
བྱས་ཡོད། དབུལ་སྒྲོལ་འགག་སྒྲོལ་ལ་སྐུལ་འདེད་གཏོང་རིང་བོད་ཀྱི་ཞིང་་་་
འབྲོག་ཁུལ་གྱི་རྨང་གཞིའི་སྒྲིག་བཀོད་འཛུགས་སྐྲུན་སྔར་བས་འཐུས་སྒོ་ཚང་
དུ་ཕྱིན་པ་དང་། ཞིང་འབྲོག་པའི་འཚོ་བའི་ཆུ་ཚད་སྔར་བས་མཐོ་རུ་ཕྱིན་་་་་
པ། བསམ་པའི་ཉམས་འགྱུར་གསར་རྐྱང་དུ་གྱུར་པ། གཞི་རིམ་གྱི་ལས་་་་་་་་
བྱེད་པའི་ལས་ཀའི་སྤྱོད་ཚུལ་སྔར་བས་ལེགས་སུ་ཕྱིན་ཡོད། བོད་ཀྱི་མི་་་་་་་་་་
རིགས་ཁག་གི་མང་ཚོགས་ཀྱིས་སྤྱི་ཁྱབ་ཧྲུའུ་ཅི་ཞི་ཅིན་ཕིང་དང་ཏང་ཀྲུང་་་་་་
དབྱང་གིས་ཐུགས་ཁུར་གཟབ་བཞེས་གནང་ལུགས་དང་མཚོ་ལྟར་ཟབ་པའི་་
བཀའ་དྲིན་མྱོང་ཚོར་ཟབ་མོ་བྱུང་ནས་ཏང་གི་བཀའ་དྲིན་དྲན་པ་དང་།
ཏང་གི་བཀའ་ལ་ཉན་པ། ཏང་གི་རྗེས་སུ་འབྲང་བ་བཅས་ཀྱི་ཡིད་ཆེས་དང་
ཆོད་སེམས་སྔར་བས་བརྟན་དུ་ཕྱིན་ཡོད་ཅེས་བསྟན་གནང་བ་རེད།

ཝུའུ་དབྱིང་ཅེས། དུས་ཡུན་རིང་པོའི་ནང་རྒྱལ་ཁབ་འཕེལ་སྒྱུར་ཨུ་་་་་་་
ལྷན་དང་རྒྱལ་ཁབ་བསྡོམས་རྩིས་ཅུས་ཀྱིས་ཏང་དང་རྒྱལ་ཁབ་ཀྱི་ལས་དོན་་་
སྤྱི་ཡོངས་ཀྱི་མཐོ་ཚད་དང“སྲུང་སྐྱོང་གཉིས”ཀྱི་མཐོ་ཚད་ནས། ཁ་གཏད་་་
བོད་སྐྱོར་ལས་དོན་སྐོར་གྱི་ཏང་ཀྲུང་དབྱང་གི་ཐབས་ཇུས་བཀོད་སྒྲིག་ཁག་་་
ལག་བསྟར་དོན་འཁྱོལ་གཏིང་ཟབ་གནང་ཞིང་། ཁ་གཏད་བོད་སྐྱོར་ལས་་་་
དོན་ཡག་པོ་བསྒྲུབ་རྒྱུ་དེ་ཆབ་སྲིད་ཀྱི་ལས་འགན་གལ་ཆེན་ཞིག་ཏུ་བརྩིས་ཏེ།
ལས་དོན་སྤེལ་ཤུགས་མུ་མཐུད་ཆེ་རུ་བཏང་བ་ལས་རང་ལྗོངས་ཀྱི་རང་ངོས་་
འཕེལ་རྒྱས་དང་རང་ངོས་འཐུས་སྒོ་ཚང་དུ་གཏོང་བའི་ནུས་པ་ཆེ་རུ་ཕྱིན་པ་
དང་ཆབས་ཅིག བོད་ཀྱི་དཔལ་འབྱོར་དང་སྤྱི་ཚོགས་འཕེལ་རྒྱས་གཏོང་་་་་་་
བར་ལེགས་སྐྱེས་གལ་ཆེན་ཕུལ་བ་རེད། སླད་ཕྱིན་རྒྱལ་ཁབ་འཕེལ་སྒྱུར་ཨུ་་་
ལྷན་དང་རྒྱལ་ཁབ་བསྡོམས་རྩིས་ཅུས་ཀྱིས་སྔར་རྒྱུན་བཞིན་བོད་ཀྱི་འཕེལ་་་་
རྒྱས་ལ་དོ་ཁུར་དང་རྒྱབ་སྐྱོར་དང་། བོད་ཀྱི་གཙོ་གནད་རྣམ་གྲངས་་་་་་་་་་་་་་
འཛུགས་སྐྲུན་དང་། ཡར་ཀླུང་གཙང་པོའི་ཆུའི་ཐོན་ཁུངས་གསར་སྤེལ། ཕྱི་
ཕྱོགས་ཚོང་དོན། བསྡོམས་རྩིས་བྱ་གཞག་སོགས་ལས་དོན་ལ་རྒྱབ་སྐྱོར་བྱེད་
ཤུགས་མུ་མཐུད་ཆེ་རུ་གཏོང་བ། བོད་ལ་དོན་དངོས་དང་འཚམ་པའི་་་་་་་་་་་
ཕྱོགས་ཡོངས་ནས་འབྱོར་འབྲིང་བསྐྲུན་པའི་དམིགས་ཚད་མ་ལག་ཆ་ཚང་བ་
ཞིག་འཛུགས་རོགས་བྱེད་པའི་རེ་བ་ཡོད་ཅེས་གསུངས་པ་རེད།

ཉིང་ཅི་ཀྲེས་བོད་རང་སྐྱོང་ལྗོངས་ཏང་ཨུད་དང་སྲིད་གཞུང་གིས་དུས་་
ཡུན་རིང་པོའི་ནང་འཕེལ་སྒྱུར་དང་བསྡོམས་རྩིས་ལས་དོན་ལ་མཐོང་ཆེན་་་་
དང་རྒྱབ་སྐྱོར་གནང་བར་ཐུགས་རྗེ་ཞུས་པ་དང་འབྲེལ། རང་ལྗོངས་ཀྱི་་་་་་་་
དབུལ་སྒྲོལ་འགག་སྒྲོལ་ལ་ཐོབ་པའི་གྲུབ་འབྲས་ཁས་ལེན་གང་ལེགས་ཀྱང་་་་
གནང་ཞིང་། ཁོང་གིས། རྒྱལ་ཁབ་འཕེལ་སྒྱུར་ཨུ་ལྷན་དང་རྒྱལ་ཁབ་་་་་་་་་་་
བསྡོམས་རྩིས་ཅུས་ཀྱིས་སྔར་ལས་ལྷག་པའི་སྒོ་ནས་བོད་ཀྱི་དགོས་མཁོ་དང་་་
འབྲེལ་མཐུད་གནད་སྨིན་བྱས་ཏེ། བོད་སྐྱོར་ལས་དོན་གྱི་གནད་སྨིན་རང་་་་
བཞིན་དང་གོ་ཆོད་རང་བཞིན་རྒྱུན་ཆད་མེད་པར་ཆེ་རུ་བཏང་ནས་བོད་་་་་་་
འཕེལ་རྒྱས་མྱུར་པོ་དང་ཡུན་རིང་བདེ་འཁོད་ལ་རམ་འདེགས་བྱ་རྒྱུ་ཡིན་་་་་་་
ཞེས་གསུངས་པ་རེད།

(སྤེན་ཚེ་དང་བསོད་བདེ་གཞོན་པས་སྒྱུར་ཞུས་བྱས)

པར་རིས་སྣེ་འཛོམས།

ཕོ་ལན་གྱིས་ཝར་སོའི་འོས་ལངས་བྱས་ནས་
ལོ་76འཁོར་བར་དྲན་གསོ་ཞུས་པ།

→ ཉེ་ཆར་མི་རྣམས་ཀྱིས་ཕོ་ལན་གྱི་རྒྱལ་ས་ཝར་སོར་བྱེད་སྒོ་སྤེལ་ཏེ་ཝར་སོའི་་་་་་་་
འོས་ལངས་བྱས་ནས་ལོ་76འཁོར་བར་དྲན་གསོ་ཞུས་ཤིང་། འདི་ནི་ཕོ་ལན་གྱི་རྒྱལ་དར་
འཁྱེར་བའི་ཕྲུ་གུ་ཞིག་གིས་ཕོ་ལན་གྱི་ཝར་སོར་ཝར་སོའི་འོས་ལངས་བྱས་ནས་ལོ་76
འཁོར་བར་དྲན་གསོ་ཞུ་བའི་བྱེད་སྒོའི་ནང་ཞུགས་བཞིན་པ།

← འཇར་མན་གྱི་་་
མེ་ཁེ་ལུན་པའོ་ཆན་པོ་་་་་་་
མོའུ་རུའེ་ཀྲོའུ་ཡི་སློབ་གྲྭ་་་་
ཟླ་8ཚེས་3ཉིན་ནས་སློབ་་་
དུས་གསར་པ་འགོ་ཚུགས་
རྒྱུ་ཡིན་པ་དང་ཀྲོའུ་དེ་ནི་་་
རིམས་ནད་ཁྲོད་སློབ་དུས་
གསར་པ་སློབ་འགོ་་་་་་་་་་་་་
འཛུགས་མཁན་གྱི་འཇར་་
མན་གྱི་ཀྲོའུ་ཐོག་མ་དེ་་་་་་་
ཡིན་ཞིང་། འདི་ནི་་་་་་་་་་་་
འཇར་མན་གྱི་མེ་ཁེ་ལུན་་་་
པའོ་ཆན་པོ་མོའུ་རུའེ་་་་་་་་
ཀྲོའུ་ཡི་ཧྲེ་མོའུ་ལིང་དུ་་་་་་་
སློབ་ཆུང་ལོ་རིམ་དང་་་་་་་་
པོའི་སློབ་མ་གསར་པ་་་་་་་་
ཚོས་སློབ་འགོ་ཚུགས་པའི་
མཛད་སྒོར་ཞུགས་བཞིན་་
པ།

འཇར་མན་གྱི་མེ་ཁེ་ལུན་པའོ་ཆན་པོ་མོའུ་རུའེ་ཀྲོའུ་ཡི་སློབ་གྲྭ་སློབ་འགོ་ཚུགས་ལ་ཉེ་བ།

ནེ་པ་ལར་དགེ་རྒན་ཚོས་དྲ་ཐོག་གསོ་སྦྱོང་ནང་ཞུགས་པ།
↓ ཏོག་གསར་གློ་ཚད་རིམས་ནད་ཀྱི་ཤུགས་རྐྱེན་ཕོག་པའི་རྐྱེན་གྱིས་ནེ་པ་ལར་་་་་

སློབ་གྲྭ་སློབ་མཚམས་བཞག་པས་སློབ་མ་རྣམས་སློབ་གྲྭར་སློབ་ཚན་འཚོག་པར་ཡོང་་་་་་་་་
ཐབས་བྲལ་ཞིང་། འདི་ནི་ཟླ་8ཚེས་2ཉིན་ནེ་པ་ལའི་ལེ་ལི་ཏེ་པུར་དུ་གཞུང་བཙུགས་་་་་་་
སློབ་གྲྭའི་དགེ་རྒན་ཚོས་འགོག་སྲུང་ཆས་སྤྲས་ཏེ་དྲ་ཐོག་སློབ་ཚན་གྱི་གསོ་སྦྱོང་ནང་་་་་་་་་་
ཞུགས་ནས་དྲ་ཐོག་སློབ་ཁྲིད་བྱ་རྒྱུར་སྟབས་བདེ་ཡོང་བ་བྱས་པ།


